
I 1.Ç 8

қызғалдақтардың жойылып кету қаупі бар. Сондықтан 
аудандар мен ауылды жерлерді басқаратын әкімдер бұған аса 
назар аударып, қорғауды күшейту қажет. Қызыл кітапқа енген 
өсімдіктерді қорғау – баршамыздың міндетіміз».

II 2.А 7

Тіл туралы қызықты деректер
Американың Зуни тайпасының тілі  жапон тіліне ұқсас. 

Соңғы зерттеулердің қорытындысы бойынша, олардың 
биологиялық сәйкестіктері  расталған.

Солтүстік Испания мен Оңтүстік Франция облыстарының 
тұрғындары ешқандай тілдік семьяға жатпайтын еуропалық 
тілде сөйлейді. Баск тілі оқшауланған тілдер қатарына кіреді. 
Ол тілде тек баск жұрты ғана сөйлейді.

Оңтүстік Африка Республикасында 11 ресми тіл бар. Бұл 
әлемде тіркелген ең көп тілге жатады.

Папуа мемлекеті (Жаңа Гвинея аралы) 840 тілде сөйлейді. 
Бұл жердегі тілдердің 1/7 бөлігін алады.

Француз тілінде [0] дыбысын 13 түрлі тәсілмен жазуға 
болады.

II 2.B 6

«Таңшолпанның» жұлдызы – Ирина Тен
Қазақстандықтарды таңмен бірге оятатын «Қазақстан» 

ұлттық арнасындағы «Таңшолпан» бағдарламасы талай 
тұлғаны елге танытқаны баршаға мәлім. Солардың бірі – Ирина 
Тен.

Ирина Қызылорда облысының Арал ауданында дүниеге 
келген. Бүгінде тележүргізуші ретінде елге танылған ол балалық 
шағын Арал топырағында қазақ тілді ортада өткізген. Қазақ 
тілін жетік меңгеруіне жанындағы достары мен ұстаздары 
ықпал еткен. Бала кезінен тележүргізуші болуды армандаған 
Ирина әл-Фараби атындағы ҚазҰУ-дың журналистика 
факультетіне оқуға түседі. Өзінің телеарнадағы еңбек жолын 
студенттік кезден бастаған. Тележүргізушінің «Таңшолпан» 
бағдарламасын жүргізіп жүргеніне біраз жыл болды және оны 
халыққа танытқан да – осы бағдарлама.

II 2.C 5

Сіз шет тілін үйреніп жүрсеңіз, полиглоттар туралы естіген 
шығарсыз. Полиглоттар елу тілге дейін біледі. Көбіміз «Олар 
ерекше дарынды адамдар болар?» - деп ойлаймыз. Бірақ 
полиглот та біз сияқты қарапайым адам. Полиглот бірнеше 
тілде сөйлесе алады. Тарихта талай полиглоттар болған, 
мысалы, Әл-Фараби 70 тіл білген дейді. Лев Толстой 15 тілде, 
ал  Никола Тесла 8 тіл білген екен. Қазіргі полиглоттар да 6-7 
тілді меңгергендері туралы айтады.  Негізі полиглоттар 2-3 
тілді жақсы меңгереді, ал қалғанын «қажеттілік» деңгейінде 
біле бастайды. 

Көптеген адамдар, полигтоттардың ойлауы басқаша, 
ерекше жандар деп ойлайды. Бірақ, олар – өз еңбекқорлығы 
мен қызығушылықтары арқасында бірнеше тіл үйренген 
қабілетті адамдар. Олардың есте сақтауы да ерекше дейтіндер 
бар шығар, есте сақтауды да полиглот адамдар тіл үйрену 
арқылы дамыта бастайды.  Тілдерді білуде тек сөздер мен сөз 
тіркесін, грамматиканы біліп қана қою жеткіліксіз, оларды 
тиімді қолдану маңызды.

Адамдар полиготтар тілді бала кезден меңгере бастаған 
деп ойлайды. Бірақ көпшілігі – тілді есейген кезде қызығып 
үйренеді. Полиглоттар 3-5 айда тіл меңгеріп алады деу де қате 
пікір. Бұл мерзімде тек негізгі сөздік қор мен грамматиканы 
меңгере бастайсыз. Бір салада өзге тілде жетік мәлімет алу 
үшін 4-5 жыл уақыт қажет болады. 

Сондықтан полиглот болу үшін тіл үйренуге деген ерекше 
қызығушылық пен еңбекқорлық қажет және кез-келген адам 
полиглот бола алады деген қорытындыға келуге болады. 

II 2.Ç 6

№1
-	 Мен бүгін конференцияда баяндама оқимын. Қатты 

қобалжып тұрмын.
-	 Бәсе, түрің өзгеріп тұр! Маған баяндамаңды оқып берші.
-	 Шыны керек, алғаш рет көпшілік алдына шықпақшымын.
-	 Әрине, оңай емес! Дегенмен сен мықтысың ғой! Кел, 

мен саған көмектесемін. 
№2
-	 Әке, маған би-шешендер жайлы ақпарат керек. Неден 

бастасам екен?

II 2.Ç 6

- Балам, би-шешендер тарихымызда маңызды рөл атқарған. 
Біріншіден, олар әділ болған.

- Рас, ол туралы тарихшы ағай айтып берді. Тағы не жайында 
айтуға болады?

- Екіншіден, олар қазақтың шешендік өнерін дамытқан.
- Жақсы, әке! Меніңше, билердің халықты бірлікке шақырған 

ойлары қазір де өзекті.
- Иә, балам! Үшіншіден, қазақ хандығын құруға ат 

салысқаны туралы қарауға болады. 
- Рақмет! Сіз маған жақсы көмектестіңіз!
№3
- Асқар, жобаңызды қарап шықтым. Меніңше, жаман емес!
- Бауыржан Сабырұлы! Сіздің пікіріңіз біз үшін маңызды.  
- Шыны керек, бұл мәселенің осындай оңай шешімі бар 

екенін білмеппін! Біріншіден, сіз жақсы команда құра білдіңіз! 
Екіншіден, жобаны уақытында тапсырдыңыз! Үшіншіден, 
жобаға кететін шығынды да азайтыпсыздар!

- Рақмет, Сізге! Әрине, бұл – командалық жұмыс! Сеніміңізді 
ақтауға тырысамыз!

III 3.C 4

Құрметті оқырмандар! Сіздерді «Кітап оқып жарысайық!» 
шарасына шақырамыз. Жарыс 2022 жылдың 10-20 қазан 
аралығында өтеді. 

Шарттары:
1.	 Б.Соқпақбаевтың «Менің атым – Қожа» шығармасын 

толық оқу.
2.	 Біздің инстаграмм парақшамызға жазылу.
3.	 18-қазан күні инстаграмм желісінде тікелей эфирде 

өтетін викторинаға қатысу.
Жүлделер:
1-орын - 10000 теңге
2-орын - 5000 теңге
3-орын - 3000 теңге
Барлықтарыңызға сәттілік тілейміз!

III 3.B 4

Әлемдегі ең танымал кітап Харри  Поттер жайында бірнеше 
қызықты ақпаратты ұсынамыз: 

1. Харри Поттер кітабы әлемнің 67 тіліне аударылған.        
2022 жылы шығарма қазақ тілінде жарық көрді. 

2. Джоан Роулинг – кітап жазу арқылы  миллионер атанған 
алғашқы жазушы. 

3. Харри Поттер кітабы Америка құрама штаттарында 
тыйым салған кітаптардың тізімінде.  

4. Харри  Поттер кітабы балаларды кітап оқуға құлшындырған 
шығарма ретінде танылған. 

5. Харри Поттер үшін 160 дана көзілдірік, жүзден аса 
сиқырлы таяқша дайындалған. 

IV 4.А 6

Алаяқтардан қалай қорғануға болады?
Интернетте:
- Интернет-ресурстардың күмәнді сілтемелеріне өтпеңіз.
- SMS-код, банк қосымшасының паролін ешкімге 

хабарламаңыз.
- Карта бойынша лимиттер мен шектеулерді реттеңіз.
- Банктің әлеуметтік желілердегі ресми парақшаларына ғана 

сеніңіз.
Телефон арқылы:
- Картаңыздың деректерін ешкімге хабарламаңыз (картаның 

толық нөмірі, қолданылу мерзімі,  PIN-код).
- Дербес деректерді ешкімге хабарламаңыз (Тегі аты-жөні,  

жеке куәлік нөмірі).
- Бейтаныс адамдардың өтініші бойынша басқа 

бағдарламалар мен қосымшаларды орнатпаңыз.
- Банкоматқа біреудің ұялы телефон нөмірін тіркемеңіз.

IV 4.B 5

5-наурыз әлем бойынша «Гаджетсіз күн» болып 
жарияланыпты. Біздің отбасымыз осы күнді смартфонсыз 
өткізейік деп шешті. Ол үшін бәріміз отырып, жоспар жасадық. 
Мен өзім институтта жұмыс істеймін. Сол күнгі сабақтарымды 
алдын ала басқа күндерге ауыстырдым, өйткені онлайн 
дәрістерім бар еді. Сол күнді кітапханада отырамын деп 
жоспарладым. Жолдасымның жұмысы аса интернетке тәуелді 
емес, сондықтан ол бірден келісті.

IV 4.B 5

Балаларым мектепте оқиды. Гаджетсіз күн өткізу туралы 
идеяны қолдады, қалай шыдаймыз деп те уайымдады, дегенмен 
келісті.

Сонымен кешке біз барлық ұялы телефондарды, үйдегі 
интернетті де өшірдік. Таңертең отбасы мүшелерін мен ояттым. 
Балалар бірден әдет бойынша телефон іздей бастады, бірақ 
естеріне түскен соң тез тұрып кетті. Үйдегі қабырға сағатына 
қайта-қайта жүгіріп жүрдік. Таңғы асты асығып іштік, өйткені 
телефонсыз кешігіп қаламыз ба деп ойладық. 

Мен автобус аялдамасына келдім, барлық адамдар 
телефондарымен әлек. Жолақысын картамен төлеп, орындыққа 
отырдым. Кітапханаға келдім, бір жақсысы оқырман билетін 
қағаз түрінде қабылдайды екен. Оған қуанып қалдым. Оқырман 
залында отырып, кітаптарды қарап, керегін дәптеріме жазып 
алдым. Түскі асқа төлемді ақшамен төледім. Басында қиындау 
болды, бірақ біраздан соң үйреніп кеттім. 

Кешке барлығымыз әсерлерімізбен бөлістік. Жолдасым 
теледидар көріпті, кітап оқыпты. Балалар мектепте үзілісте 
телефонсыз біраз қиналдық деді, бірақ оларды достары да 
қолдапты. Олар шахмат ойнапты, сөйлеспей жүрген достарына 
да уақыт тауыпты. Мектептен кейін әкесімен бірге серуенге де 
шығыпты. 

Осылайша, «Гаджетсіз бір күн» есте қалды. Балалар келесі 
жылы тағы өткізейік деп ұсыныс жасады. 

IV 4.Ç 4

Анна Стронская, жарнама агентігінің директоры: «Брендтер 
бізге мәселелелерді шешуге көмектеседі. Бренд заттар бізге 
эмоция сыйлайды. Сол сияқты адамдар да бір-біріне жақсы 
ақпарат, эмоция сыйлау арқылы жеке бренд қалыптастыра 
алады».

Қуаныш Шонбай, Интернет платформаның негізін қалаушы, 
кәсіпкер: 

«Сатуда ең маңыздысы – бренд. Мысалы, қанша телефон 
бар, алайда көбі айфон алады. Ол – бренд. Басшының барлық 
тұлғалық қасиеті бренд құрайды. Бренд – бұл қарым-қатынас. 
Адамның басқа адамдармен дұрыс қарым-қатынасы.

IV 4.Ç 4

Халыққа ұсынатын өнімің сапалы, экологиялы, нарықта 
дәлелденген болу керек. Шонбай бренді уақыт, сапаға жұмыс 
істейді. Бренд болу үшін сапа және ақпарат беру маңызды. 
Жеке брендинг болу үшін уақыт керек, алайда көбі сол уақытқа 
шыдамай жатады.

Динара Сәтжан, блогер, тележүргізуші: «Әрбір адам бренд 
бола алады. Ол адамның өзіне байланысты. Ол үшін үнемі 
іздену керек. Бренд болу үшін  Сіз: 1. Өзіңіз жайлы әлеуметтік 
желіде айтыңыз. 2. Аудиторияға түсінікті тілде сөйлеңіз. 3. Өз 
өніміңізді шығарыңыз. 4. Басқа саладағы әріптестеріңізбен 
бірлесе жұмыс істеңіз» . 

V 5.А 6

№1. Сәлеметсіз бе, есімім – Еркебұлан! Мен – жас 
кәсіпкермін.

–	 Амансыз ба, Еркебұлан мырза! Қош келдіңіз!
–	 Рақмет, Айдар мырза! Мен өз бизнесімді дамытқым 

келеді.
–	 Жақсы, Сіз маған қандай ұсыныспен келдіңіз?
–	 Сізге серіктес болуды ұсынамын. Ол үшін өнімімізді 

жақсы жарнамалауымыз керек. 
–	 Сіз бізге жарнама бойынша серіктес болуды ұсынасыз 

ба?
–	 Иә, бұл сізге де пайда әкеледі. Біздің бизнес-

ұсынысымызды жақсылап талдауымыз қажет.
–	 Жақсы, Еркебұлан мырза! Сізге 15 минут уақытымды 

бөлейін. 
–	 Рақмет, Айдар мырза! 
№2. Қайырлы кеш! Кешіріңіз, Ермек Таңсықұлының көрмесі 

осы жерде бола ма?
–	 Қош келдіңіз, қарындас! Иә, Ермек ағаңыз мен болам!
–	 Оо, танысқаныма қуаныштымын! Менің есімім – Айша! 

Сіздің шығармашылығыңыз тамаша! Бұл көрмені міндетті 
түрде көруім керек деп шештім.

–	 Рақмет, Айша қарындасым! Сіз де суретшісіз бе?
–	 Иә, енді бастап жүрмін.
–	 Онда менің шәкірттеріммен танысуыңыз қажет. Олар 

сондай талантты жастар! Сіз тез араласып кетесіз! 
–	 Көп рақмет! Танысайын! 

V 5.B 6

Іскерлік кездесулердің мақсаты – бизнесте туындайтын 
сұрақтарды шешу. Бизнес әлемінде іскерлік кездесулерде 
мәселелер шешіледі, не болмаса болашақ істер талданады. 
Кездесулер  офистерде өтеді немесе мейрамхана, кафелерде 
ұйымдастырылады. 

Кездесуге дейін мәселені, өз мақсатыңызды нақтылап 
алыңыз. Іскерлік кездесулерді жоспарлауда кездесетін адам 
туралы, не болмаса оның бизнесі жайлы толық ақпарат жинау 
қажет. Бұл ақпараттарды әлеуметтік желілерден де алуға 
болады. 

Іскерлік кездесудің өтетін жерін де белгілеу маңызды. 
Кездесу кезінде көбірек тыңдаңыз. Кездесетін адамның сөзін 
жақсылап тыңдап алған соң, сұрақтар қою арқылы нақтылаңыз. 
Келіссөзде өзара сыйластық өте маңызды.

V 5.Ç 7 https://youtu.be/lY6De229MO8

VI 6.А 3

Менің есімім – Гүлсара. Біздің отбасымыз шағын, біз үлкен 
қалада тұрамыз. Мен үшін отбасымның дұрыс тамақтануы 
маңызды. Егер адам ағзасы қажетті дәрумендерді алмаса, 
денсаулығына мол зиян келеді деген пікірді қолдаймын. Мен 
бұрын тамақтануға көңіл бөлмейтінмін. Көбінесе сыртта тамақ 
ішетінбіз. Қазір үйде дәмді тамақтар дайындап, көкөністер мен 
жеміс-жидектерді жиі аламын.  

Есімім – Асқар. Дұрыс тамақтануды ұстану оңай емес. 
Мысалы, қазақтың дәстүрлі тағамдары көбінесе еттен тұрады. 
Әсіресе тойларда, жиындарда ет молынан ұсынылады. Қазы-
қарта, жал-жая, майлы тағамдар дастарханға қойылады. Әрине, 
бұл өте дәмді және дәстүрімізді сақтау да маңызды. Бірақ 
қазіргі заманда ет тағамдарын, майлы тамақты көп мөлшерде 
жеуге болмайды деп ойлаймын. Егер ет көп жесек, тағамның 
қуатына сай дене қимылдарын да жасауымыз қажет. Етті жақсы 
көрсем де, оның мөлшерін азайттым. Күнделікті балық, дәнді 
дақылдардан дайындалатын ас мәзірін ұстануға тырысамыз.

Мен – Данамын. Мен тәттіні жақсы көремін, анда-санда 
тәттілерді жеп отырамын. Тәттіні жемістерден, балдан аламыз. 
Қант пен тұздың мөлшері артса, жүрек, қант диабеті ауруларына 
әкелуі мүмкін. Сондықтан соңғы кезде тәтті жеуді азайттым.

VI 6.C 6 https://youtu.be/Eee5OxuniZE

VII 7.А 5

Құрметті ұстаздар!

Бүгін біз 11 жыл бойы білім алған Алтын ұя мектебімізбен 
қоштаспақпыз.

Сіздер біздің білімге деген қызығушылығымызды 
арттырдыңыздар. Осы білімді әрі қарай жетілдіріп,  отанымызға 
қызмет етеміз. Алған  білімімізді тәжірибемен ұштастыруға 
бар күшімізді саламыз. 

Сіздердің үміттеріңізді ақтаймыз.
Мектеп бітірушілер

VII 7.B 4

Тілші: – Айман Серікқызы, АҚШ-қа қандай оқу 
бағдарламасымен бардыңыз? 

Айман Серікқызы: – Мен Нью-Йоркке «Болашақ» 
халықаралық білім беру бағдарламасы бойынша бір жылдық 
тағылымдамадан өтіп жатырмын.  

Тілші: – Ағылшын тілін жетік білесіз бе?
Айман Серікқызы: – Әрине, мұнда  мен ағылшын тілінде 

білімімді  жетілдіріп, ғалымдардың еңбектерімен танысып 
жүрмін.

Тілші: – Әлемдік білім кеңістігінде қандай жаңалықтар бар?
Айман Серікқызы: – Әлем елдерінің тәжірибесінде білім 

беру бағдарламасы, білімді тексеру тәсілі және құрылымы 
әртүрлі. Қазақстандағы білім беру жүйесімен ұқсастықтар да 
бар. 

Тілші: – Мұнда  өз жобаңызды жүзеге асыруға мүмкіндік 
көп пе?

Айман Серікқызы: – Әрине, мүмкіндік өте көп. Бұл жерде 
әртүрлі жоба бойынша әртүрлі шаралар өтеді. Бұл менің білімге 
қызығушылығымды арттырады. 

Тілші: – Ендеше сәттілік. Әңгімеңізге рақмет!

VII 7.C 2

Бірінші сөйлеуші.
Мен IT маманымын.  Бағдарламашы өте жылдам дамып 

жатқан заманауи технологияларды  білуі қажет. Сол себепті, 
білімін жетілдіруі және білімді тәжірибемен ұштастыруы тиіс. 
Әйтпесе, маманның білімі жетпесе, жұмыстан шығып кетуі 
мүмкін.

VII 7.C 2

Екінші сөйлеуші. 
Менің әкем оқытушы. Ол университетте жас ғалымдармен 

жұмыс істейді. Қазіргі кезде оқытушылар шетелден 
тағылымдамадан өтіп, өз жобаларын жүзеге асыру үшін білім 
алуда. 

Үшінші сөйлеуші.
Менің анам мектепте мұғалім.  Оқушылар білім беру 

бағдарламасына сәйкес орта білім алады. Бірақ оқушылар 
сыныптан-сыныпқа көшкенде емтихан тапсырады.  Білімді 
тексеру тәсілі – жазбаша тест. 

VII 7.Ç 5

Әлемдегі ғылым жылдан-жылға қарқынмен дамып келеді. 
Солардың ішінен   кейбірінен мысал келтірейік.    Алғашқы 
рентгенді 1895 жылы Вильгельм Рентген ашса, компьютерді 
алғаш рет 1895 жылы Чарльз Бэбидж ойлап тапты. Дижитал 
компьютерді 1944 жылы Гарвард университеті, ал дербес 
компьютерді (РС) 1981-жылы «ІМВ» компаниясы құрастырды. 
Алғаш рет теледидарды 1926 жылы Джон Логи Бэрд жасаса, 
ал телефонды 1876 жылы Александр Грэм Белл жасап ұсынды.  
1862 жылғы Лондонда өткен ЭКСПО-да жұрт ғалымдардың 
жасаған алғашқы тігін машинасымен танысты. 1967 жылғы 
Канададағы ЭКСПО-да көрермендерге ғарыш кемелерін 
ұсынды. Қытайдың Циндао қаласында «Аспан пойызы» деген 
атауға ие болған кіші рельспен жерден 5-10 метр биіктікте,       
5 вагоннан тұратын, 510 жолаушыға арналған ең жылдам әуе 
пойызы сынақтан өткізіле бастады. Американың «Terrafugia» 
компаниясы әлемде бірінші болып ұшатын автокөлік жасап 
шығарды. Ол сағатына 322 шақырымдық жылдамдықпен ұша 
алады.

VIII 8.А 4

Тұтынушы: – Сәлеметсіз бе, бұл «Халал» ауызсу 
компаниясы ма?

Қызметкер: – Сәлеметсіз бе, мен тыңдап тұрмын. Қандай 
көмегім керек?

Тұтынушы: – Сіздерде 1 бөтелке ауызсудың бағасы қанша 
тұрады?

Қызметкер: – Бізде 1 бөтелке ауызсудың бағасы 500 теңге 
тұрады.

VIII 8.А 4

Тұтынушы: – Онда сіздің компанияңызбен келісімшарт 
жасасам бола ма?

Қызметкер: – Әрине, келісімшарт жасауға болады. Сіз 
неше айға жасайсыз? 

Тұтынушы: – Мен бір жылға жасап, ақшасын алдын 
ала төлеп қойсам деп едім. Аптасына 1 рет 2 бөтелке ауызсу 
жеткізіп тұрса жақсы болар еді.

Қызметкер: – Әрине, тапсырысыңызды орындаймыз. Бүгін 
жеткізушіден келісімшарттың 2 данасын беріп жібереміз. 
Қолыңызды қолып қайта жіберсеңіз. Ақшасын онлайн төлей 
аласыз.

Тұтынушы: – Жақсы, келістік. Жеткізушіні күтемін. Сау 
болыңыз!

Қызметкер: – Сізге рақмет. Сау болыңыз!

VIII 8.C 3

А: – Табиғатты қорғауда әр адамның қоршаған ортаға қосар 
үлесі туралы не айтар едіңіз?

Б: – Өзіңізге белгілі, бір ғана мысал келтірейін. Соңғы кезде 
өрттің шығуы,   ормандардың өрттенуі. Оның себептері әр 
жерде әртүрлі. Біріншіден, бұл өрт ауа райының шамадан тыс 
ыстық болуынан, екіншіден, адамдардың немқұрайлығынан 
болып отыр.   

А: – Әрине, өрт– тілсіз жау. Ормандар жылдан-жылға 
жойылып, сиреп барады.

Б: – Менің айтайын дегенім, өртке қарсы алдын алу шараларын 
ұйымдастырып, назар аударып, шешім қабылдамасақ, тек 
ормандарды ғана емес, оның ішіндегі аңдар мен құстарды, 
өсімдіктер мен жеміс-жидектерді де сақтап қала алмаймыз. 
Адамдар табиғатқа қамқоршы, қоршаған ортаға өз үлестерін 
қосуы керек. Сонда ғана табиғатымызды қорғай аламыз.

А: – Дұрыс айтасыз, сұхбатыңызға рақмет! Сау болыңыз!
Б: – Сау болыңыз!

IX 9.B 3

Тілші: – Димаш, сенің бала кезіңде қандай арманың болды?
Димаш Құдайберген: –  Менің бала кезден бергі арманым 

– Америкадағы үлкен стадионда қазақ әндерін айтып, қазақтың 
күйін күмбірлету еді. Бүгінгі таңда осы арманым орындалды.

IX 9.B 3

Тілші: – Кез келген сенің сұхбатыңды алып қарасақ та, 
«Қай тілдерде ән орындайсыз?» деген сұраққа, сен:  «Ең 
алдымен қазақ тілінде айтамын. Сол арқылы қазыналы тілімнің 
танылғанын қалаймын» дейсің, неге?

Димаш Құдайберген:– Әрине, ең алдымен, қандай сахнада 
болсам да, мен шетелдік тыңдарманның алдында да қазақ 
тілінде ән айтамын. Ана тілімде ән айту арқылы қазақ тілінің 
құдіретін көрсеткім келеді.

Тілші: – Сен қай елде демалғанды ұнатасың?  
Димаш Құдайберген: –  Мен жұмыс барысымен барған 

мемлекеттерде, шетелде ешқашан демалған емеспін.  
Қазақстанда Ақтөбе деген шағын қала бар. Сол жерде менің 
отбасым, ата-әжем, бүкіл туысым тұрады. Сол жерде мен 
керемет демаламын. 

Тілші: – Өте дұрыс айтасың. Болашақтағы арманың қандай?
Димаш Құдайберген: – Болашақта «Грэмми» алсам деп 

армандаймын.
Тілші: – Димаш, сұхбатыңа рақмет! Сау бол!
Димаш Құдайберген: – Сау болыңыз!

IX 9.Ç 4

А: – Сен әлемге танымал Лувр көркемсурет мұражайы  
туралы білесің бе?

Б: – Әрине, білемін. Бірақ теледидардан, кітаптардан 
оқығаным болмаса барып көрмегенмін. Сен барып көргенсің 
бе?

А: – Мен былтыр ғана барып көрдім. Оған кіруге кезекке 
тұрған адамдар өте көп екен. Саған көргенімді айтып берейін. 
1791 жылы Лувр ұлттық көркемсурет мұражайы мәртебесін 
алып, 1793 жылы 8-қарашадан халыққа қызмет көрсете 
бастаған. Мұражайда 300 000-ға жуық экспонат бар, бірақ 
қауіпсіздік үшін соның 35 000-ы ғана залдарда қойылған. 
Мұражай 6 бөлімнен тұрады: Шығыс мәдениеті; Көне Мысыр 
жәдігерлері; Грек-рим жәдігерлері; Мүсіндеме; Кескіндеме 
және сурет; Қолданбалы безендіру өнері. Ішіндегі суреттер мен 
экспонаттарды өз көзіңмен көргенде басқаша әсерде болады 
екенсің.

IX 9.Ç 4

Б: – Өзің барып көрген анағұрлым жақсы ғой. Мен Леонардо 
да Винчидің Мона Лизасы ұрланғаны жайлы оқығанмын. 
Кейін сурет 2 жылдан соң қайта галереяға қойылыпты. 
Суреттің итальян тіліндегі толық атауы – Ritratto di Monna 
Lisa del Giocondo, қазақ тіліне аударғанда бұл Лиза Джоконда 
ханымның суреті дегенді білдіреді екен.

А: – Иә, оның тарихы солай екен. Мен де ол туралы 
оқығанмын.

X 10.А 6

Тарихқа көз жүгіртсек,  алғашқы бағдаршам теміржол 
бойында пайда болды. Алғаш рет 1868 жылы ағылшын 
инженер-механигі Найт Лондон қаласында темір жол 
бағдаршамын орнатты.  Бірақ бағдаршамның түстерін 
арнайы адам қолымен ауыстыратын болған. Әрі ол көп 
уақыт алатын.  Кейінірек 1870 жылы Американың Кливленд 
қаласында, сосын Нью-Йорк тағы басқа қалаларында 
электрлі бағдаршамдар пайда бола бастады. Бірақ олар екі 
түсті ғана: қызыл және жасыл болды. 1914 жылдан бастап 
қана үш түсті қызыл, жасыл, сары қолданыла бастады.

В2DOĞRU CEVAPLAR

Bölüm Ders Konu Doğru cevaplar

1 1.А 2 1 - көңіл-күй. 2 - қатты қуанамыз. 3 -мейірімді адам. 4 - сергектік. 
5- әңгімелесу. 6 - жағымды орта. 7 - бос уақыт 

1 1.А 4 а) Сәбира менеджер болып істейді (бұрыс) Достарымызбен жиі 
ренжісіп қаламыз(бұрыс)

1 1.А 4 b) 1. реніш 2. жағымды 3. әртүрлі 4. еске түсіру 5. жақын  
6. әсер ету

1 1.А 5

1. Серуендей алмадым, қыдыра аламын.
2. Саяхатқа шыға алмадық, бара аламыз. 
3. Сөйлесе алмады, кездесе алдым.
4. Айта алмадық, тартып бере аламыз.
5. Көмектесе алмадың, көңілімізді көтере алдың.
6. Сыйлай алмаймын, алғыс айта аламын.
7. Түсіне алмадым, сөйлесе аламыз.

1 1.B 3 

1. әдеп заңдары;
2. әдепті;
3. құрмет көрсету;
4. ыңғайсыз сезінемін;
5. ризашылдық білдіреді;
6. назар аудару; 
7. кедергі жасамауға;
8. қоқыс лақтыру.

1 1.B 6 а)

1. Мен таңертең автобус аялдамасына ерте келіп аламын.
2. Кейбір адамдарды жақсы танып алдым.
3. Түрін әбден жаттап алғанмын.
4. Кейбір жастар үлкен адамдарға орын бермей отырып алады.
5. Жастардың көбі құлаққап киіп алады.

1 1.B 7 Қытайда дала гүлдерін сыйлайды. -
Қазақстанның оңтүстігінде кесеге шайды толтырып  құяды.

1 1.C 1 а)

1.қайырымдылық жасау;
2.бақыт туралы ойлану;
3.әлеуметтік қарым-қатынас;
4.қабілеттерді дамыту;
5.сұраққа жауап іздеу;
6.жеке тұлғаға ықпал ету.

233



В2 DOĞRU CEVAPLAR

Bölüm Ders Konu Doğru cevaplar

1 1.C 4
№3-кәсіпкер
№1-зейнеткер
№2-үй шаруасында

1 1.Ç 3 1-Ә, 2-Г, 3-В,4-Б,5-Д,6-Е,7-Ғ,8-А

1 1.Ç 6 Сататын, баратын, жайқалған, өсірген, өсетін, отырғызатын.

1 1.Ç 5 а) 1. сыйлаған, 2. сатып алған. 3. өзі ұнататын, 4. білмеген, 5. 
жасалған, 6.тұратын.

1 1.D 1 1-D, 2-A, 3-B,4-B, 5-B

2 2.А 2
Алдыңғы қатарлы елдер, өз тіліне деген құрмет, тәулік сайын 
жойылу, ресми сапармен бару, әлемдік тілдердің дамуы, ана 
тілін сақтау, қазақ тілінің байлығы.

2 2.А 4

Әлемнің басым көпшілігі сөйлейтін тілдер бар, мысалы: 
ағылшын тілі, испан тілі, қытай тілі. Ана тілін балалар отбасында 
үйренеді және  оны балабақшада, мектепте дамытады. Әлемде 
14 тәулік сайын бір ұлттың тілі жойылып отырады, көбі – шағын 
халықтардың тілі. Мәселе тілдің үлкен-кішілігінде емес, әр тіл 
адам баласы үшін өзінше құнды. Президенттер ресми сапармен 
шет мемлекеттерге барады, көбінесе өз мемлекеттік тілдерінде 
баяндама жасайды. Ағылшын тілі халықаралық тіл ретінде кең 
таралған, және де соңғы жылдары ағылшын тілін ана тілі деп 
санайтын адамдардың саны артқан. Ана тілін сақтау – ұлтты 
сақтау, әрі ұлттық мәдениетті дамыту. Менің ана тілім – қазақ 
тілі және де өз ана тілімді құрметтеймін.

2 2.B 3 Жетік, тілдік орта, жетістігі, мәдениетін

2 2.B 4 1-А, 2-Д, 3-В, 4-Б, 5-Ғ,6-Г,7-Ә

2 2.C 5 а)
Кез келген адам  полиглот бола алады.
Полиглоттар 2-3 тілді жақсы меңгергеннен кейін басқа тілдерді 
жеңіл үйрене бастайды.

2 2.Ç 2 шешендік өнер, сендіру, би-шешендер, ұстаным, батылдық

2 2.Ç 5 а)

Сендіру, құптау. 
Рас, көп сөйлесеңіз, жалықтырасыз!
Күмәнді ойға қатысты.
Мүмкін, ол технологиялардың дамуымен де байланысты болар!
Ойдың ретін көрсету.
Біріншіден, ол сенімді сөйлейді.
Екіншіден, көпшілікті тыңдата алады. 
Үшіншіден, ойын мәдениетті, әдемі жеткізеді.
Төртіншіден, тақырыбын жақсы біледі.
Бесіншіден, ол белсенді және батыл адам.
Көңіл-күйді білдіру.
Өкінішке орай, барлық адам бірден шешендік өнерді меңгере 
алмайды!  

2 2.D 1 1-В, 2-А,3-В,2-А, 5-В

3 3.А 3

Жеке кітапханаңызға ертегі топтамасын алыңыз, себебі балалар 
ертегіні ұнатады.
Кітап оқуға деген қызығушылық бала кезден қалыптасады, 
өйткені балалар жаңалыққа құмар келеді. Әлем әдебиеті 
классиктері шығармаларының қазақ тіліндегі аудармасын 
оқимын, себебі әлем классикасы қазақ тіліне көп аударылған. 
Кітап – даналық көзі, сондықтан әрбір үйде шағын кітапхана 
болғаны дұрыс. Жазушы оқырмандарымен кездесу өткізіп 
жатыр, сол себепті сізбен кейінірек хабарласады. Ақынның 
кітапханасында бай ауыз әдебиеті топтамасы жинақталған, 
өйткені автор ертегі-аңыздар  халқымыздың рухани байлығы деп 
есептейді. Баспагерлер кітап көрмесіне авторларды шақырады, 
себебі оқырмандар авторлармен кездескісі келеді. Кітапханам 
отбасыма рухани азық болсын деймін, өйткені кітап – тәрбие 
құралы.

3 3.B 2 1-В, 2-Ә, 3-Г,4-А,  5-Б.

3 3.B 2

Шығарманы жылдам оқу, шығарманы ықыласпен оқу,  
шығарманың тақырыбы, шығарманың азатжолы, мәтінді 
жылдам оқу, мәтінді ықыласпен оқу, мәтінді баяу оқу, мәтіннің 
тақырыбы, мәтіннің азатжолы, тарауды жылдам оқу, тарауды 
ықыласпен оқу, тарауды баяу оқу, тараудың тақырыбы, тараудың 
азатжолы.

4 4.А 3 Желіге, поштамен, хабарлама, парақшасын қосымшасын, 
қауіпсіздігін, мәліметтерді, тіркеуде, байлаңыз.

4 4.А 4

Әлеуметтік желілерде сағаттап отырамыз, алайда  оның пайдасы 
мен зияны туралы ойланбаймыз. Интернет арқылы кез келген 
жерден хабарласып жатамыз, дегенмен жанды қарым-қатынасқа 
ешнәрсе жетпейді. Кейбір қосымшалар адамның өмірін біраз 
жеңілдетеді, бірақ тегін қосымшалар онша көп емес. Ақпарат 
қауіпсіздігі жайлы көп айтылады, алайда көпшілігіміз оған аса 
мән бермейміз. Әлеуметтік желілер арқылы жалған ақпарат 
тарату заңсыз, алайда телефонымызға күнделікті күмәнді 
ақпараттар келіп жатады. Ол өз парақшасында оқырмандарының 
пікірлерімен танысып отырады, алайда барлық пікірлерге 
жауап жазу мүмкін емес. Антивирус бағдарламасын жүктеп 
алдым, әйтсе де компьютерім дұрыс жұмыс істеп тұрған жоқ. 
Қазір интернет арқылы зат сатып алу өте оңай, бірақ сапасыз 
тауарлар жайлы жазылған пікірлер де көп кездеседі.

4 4.А 6 а)

Күмәнді ресурстарға өтпеңіз. Карта бойынша шектеулерді 
реттеңіз. Әлеуметтік желілердегі ресми парақшаларға сеніңіз. 
Бейтаныс адамдардың өтініші бойынша қосымшаларды 
орнатпаңыз. Банкоматқа тек өз телефоныңыздың нөмірін 
тіркеңіз.

4 4.C 2
Блог - желі журналы, онлайн күнделік, жазба, түсіндірме, өнім.
Блогер – блог жүргізетін адам, ешкімге бағынбайды, еркін 
ойлы адам, видео ұсынады, танымал адам.

4 4.Ç 3 Қуаныш Шонбай, Динара Сәтжан, Қуаныш Шонбай, Анна 
Стронская.

5 5.А 2 1. ресми, 2. кездесуде, 3. қарамағындағы, 4. лауазымды, 5. өзін-
өзі, 6. жасы 

5 5.А 2 1-мүддесін, 2-ұсынысыңызды, 3-нақты, 4-нәтижесін, 5-жақты, 
6-келістік

5 5.C 2 1-келісімшарт, 2-саудаласу, 3-шеберлік, 4-бәсекелестік, 
5-болжам жасау

5 5.Ç 2

Құрметті қатысушылар, менің дауысым естіле ме?
Дыбыстарыңызды реттеп алыңыздар.
Кері байланысты чат арқылы берулеріңізге болады! 
Конференцияда бейнежазба қосылған.

6 6.B 2 1-дәмді, тойымды, 2-бұрыш, 3-қуырыңыз, 4-майды, 5-ұсақтап

6 6.C 2 1-наурыз көже, 2-құрт, 3-шелпек, 4-қазы, 5-қаймақ

6 6.C 6 а)

Іскер бағдарламасына қош келдіңіздер!
2010-жылы өз мейрамханаларын ашуды қолға алады.
Нұрболатқа інісі көмектесті.
Олар студенттік кезден бизнес бастаған.
Мейрамхана ісі оңай болмаған.
Бастаған кезде өздері аспазшы, жүргізуші болған.
Шығынды азайтуды көп ойлаған.

7 7.А 3 1-в, 2-б,  3-а, 4-ә, 5-ғ, 6-г

7 7.А 5 b) 1. ұстаздар, 2. білім алған, 3. қызығушылығымызды, 
4. жетілдіріп, 5. үміттеріңізді

7 7.B 4 b) 1. тағылымдамадан, 2. білімімді, 3. еңбектерімен, 
4.  бағдарламасы, 5. арттырады

7 7.B 2 b) 1. оқытушы, 2.мұғалім, 3. IT маман, 4. мұғалім, 5. IT маман, 
6. оқытушы, 7. IT маман, 8. мұғалім

7 7.B 2 b) 1. технологияларды, 2. емтихан,  3. ғалымдармен, 4. жазбаша, 
5. білімі

8 8.А 4 b) 1. қазынасының, 2. тіршілік көзі, 3. су, 4. қуаңшылыққа

